
0.0.1 chaḷaṅgadāna suttaṃ

1. ekaṃ samayaṃ bhagavā sāvatthiyaṃ viharati je-

tavane anāthapiṇḍikassa ārāme. tena kho pana sama-

yena veḷukaṇṭakī nandamātā upāsikā sāriputtamoggal-

lāna pamukhe bhikkhusaṅghe chaḷaṅgasamannāgataṃ

dakkhiṇaṃ patiṭṭhapeti.

2. addasā kho bhagavā dibbena cakkhunā visuddhena

atikkantamānusakena veḷukaṇṭakiṃ nandamātaraṃ upā-

sikaṃ sāriputtamoggallāna pamukhe bhikkhusaṅghe

chaḷaṅgasamannāgataṃ dakkhiṇaṃ patiṭṭhāpentiṃ. di-

svā bhikkhū āmantesi:

3. esā bhikkhave veḷukaṇṭakī nandamātā upāsikā sā-

riputtamoggallānapamukhe bhikkhusaṅghe jaḷaṅgasa-

mannāgataṃ dakkhiṇaṃ patiṭṭhāpeti.

4. kathañca bhikkhave chaḷaṅgasamannāgatā dakkhiṇā

hoti:

5. idha bhikkhave dāyakassa tīṇaṅgāni honti. paṭig-

gāhakānaṃ tīṇaṅgāni.

6. katamāni dāyakassa tīṇaṅgāni?

7. idha bhikkhave dāyako pubbeva dānā sumano hoti,

dadaṃ cittaṃ pasādeti, datvā attamano hoti. imāni

dāyakassa tīṇaṅgāni.

8. katamāni paṭiggāhakānaṃ tīṇaṅgāni?

9. idha bhikkhave paṭiggāhakā vītarāgā vā honti rā-

gavinayāya vā paṭipannā. vītadosā vā honti dosavina-

yāya vā paṭipannā. vītamohā vā honti mohavinayāya

vā paṭipannā. imāni paṭiggāhakānaṃ tīṇaṅgāni.

10. iti dāyakassa tīṇaṅgāni, paṭiggākānaṃ tīṇaṅgāni.

evaṃ kho bhikkhave chaḷaṅgasamannāgatā dakkhiṇā

hoti.

11. evaṃ chaḷaṅgasamannāgatāya bhikkhave dakkhi-

ṇāya na sukaraṃ puññassa pamāṇaṃ gahetuṃ ettako

puññābhisando kusalābhisando sukhassāhāro sovag-

giko sukhavipāko saggasaṃvattaniko iṭṭhāya kantāya

manāpāya hitāya sukhāya saṃvattatīti. atha kho asaṅ-

kheyyo appameyyo mahā puññakkhandhotveva saṅ-

khaṃ gacchati.

12. seyyathāpi bhikkhavemahāsamudde na sukaraṃ

udakassa pamāṇaṃ gahetuṃ. ettakāni udakāḷhakānī,

ti vā, ettakāni udakāḷhakasatānī, ti vā, ettakāni uda-

kāḷhakasahassānī, ti vā ettakāni udakāḷhakasatasahas-

sānīti vā. atha kho asaṅkheyyo appameyyo mahāuda-

kakkhandhotveva saṅkhaṃ gacchati.

13. evameva kho bhikkhave evaṃ chaḷaṅgasamannā-

gatāya dakkhiṇāya na sukaraṃ puññassa pamāṇaṃ

gahetuṃ: ettako puññābhisando kusalābhisando su-

khassāhāro sovaggiko sukhavipāko saggasaṃvattaniko

iṭṭhāya kantāya manāpāya hitāya sukhāya saṃvatta-

tīti. atha kho asaṅkheyyo appameyyo mahāpuññak-

khandhotveva saṅkhaṃ gacchatīti.

pubbeva dānā sumano,

dadaṃ cittaṃ pasādaye; 14

datvā attamano hoti,

esā yaññassa sampadā.

vītarāgā vītadosā,

vītamohā anāsavā; 15

khettaṃ yaññassa sampannaṃ,

saññatā brahmacārino.

sayaṃ ācamayitvāna,

datvā sakehi pāṇīhi; 16

attato parato ceso,

yañño hoti mahapphalo.

evaṃ yajitvā medhāvī,

saddho muttena cetasā; 17

abyāpajjhaṃ sukhaṃ lokaṃ,

paṇḍito upapajjatī'ti.

